
Pitroriimapisopita
ninshitaantarinso’

Imapisopita yonquiaton, nanan a'patérinso'

1 Ca Simon Pitroco ninshitaranquéma', ni'co'.
¢Noya ya'huarama'? Noya canta’ ya'huarahué.
Quisocristoichin hua'anéntérinco ni'ton, inasachin

naterahue Ina acorinco nanameén a'china’huaso
mareé'. Yosé nohuanton, canpltanta Qulsocrlsto

natérama'. Quiya pochin imarama' ni'ton,
canpitanta’ nicha'ésarinquéma’. Ma noyacha
Quisocristo anoyacancantérinpoa paya, ténéhua'.
Inaso' Yosé ni'ton, chinotéréhua'. Oshanénpoa'
inquitatonpoa’, noya ni'ninpoa’. Napopianachin
nosororinpoa’ ni'ton, catahuarinquéma'
canpitanta’ cancanéma quéran huaré' natécamaso'.
2 Yosé inaora nohuanton noya catahuain-
quéma'. Asanocancainquéma'. Noya noya
nohuitohuatama'’, noya noya cancantarama'
Sinioro Quisocristo nohuitohuatama’, na'con
catahuarinquéma' sano cancantacamaso maré'.

Noya noya imacaso' ya'huérin

3 Quisocristoso'  chiniquén  nanantaton,
ya'ipiya nanitaparin. Ina imapatéhua',
catahuarinpoa' Yosé pochin cancantacaso maré'.
Ina Yosé anohuitérinpoa'. Huéntonénqué nani
aya'coninpoa’. Inaso' ndya ni'ton, nohuantérin
canpoanta’ inapochachin cancantacaso'.
Ina nohuitohuatéhua', catahuarinpoa’
onporahuatésona noya noya chinotacaso'.

4“Caoranohuanto, catahuaranquéma' noyapiachin
cancantacamaso maré'” itatonpoa’, na'con
catahuarinpoa'. Oshanénpoa' inquitatonpoa’,
anoyacancantérinpoa'. Sopai yacamairinpoa' co
noyahué' nicacaso maré'. Sopal natéhuatéra,
monshihuané', canacasodchin yonquiré', co
noyahué' cancantéré'. Inapohuatéra, oshaquéran
nitapicancané'. Quisocristoso nipirinhué'
nicha'érinpoa'. Apira apira ina yonquihuatéhua',
oshaquéran Yosé pochin cancantarihua'.
5 Napoaton Quisocristo imapatama’, na'con
yonquico' noya nicacamaso mareé' Noya
nicatoma’, Yosé yonquirinso chachin nitotoco'.
6 Ina nitotatoma’, co noyahué' yonquihuatama',
a'naroachin naniantoco'. Naporahuatoma',
ma'sha onpoapomarahué', chiniquén cancantoco'.
Chiniquén cancantohuatama’, ya'ipi cancanéma
quéran ina chinotoco'. 7 Noyasha chinotatoma’,
imaramasopita capini noya ninosoroco'.
Naporahuatoma', ya'ipi piyapi nosoroco'.

8 Ina pochin Yosé pénéninpoa’ noya noya
imacaso maré'. Ina pochin cancantohuatama', co
topinan quéran imasaramahué'. Oshaquéran noya
noya cancantohuatama’, noya noya Quisocristo
nohuitarama'. 9 A'naquénso nipirinhué' co
ya'ipi cancanéna quéran Yosé imapihué'. Co
noyahué' nipi. Co a'napita nosoropihué'. Ina
pochin  cancantohuachinara,  pétorayatéréso
pochin cancantopi. Pétorayatohuatéra, co aqué
quénantéréhué'. Inapochachin inapitanta
co vya'lipi cancanéna quéran imatonahué’,
isoro'paqué  ya'huérinsopitardchin  yonquipi.
Noya cancantacaso mareé' oshanénpoa'

inquitopirinpoahué', ina naniantopi. Oshaquéran
somaraya pochin cancantatona’ co huachi
nanitapihué' Yosé nanamén natanacaiso'.
10 Napoaton iyaro'sa’, na'con yonquico' ya'ipi
cancanéma quéran huaré' imacamaso maré'. Yosé
huayonaténquéma', nontérinquéma' ni'ton, noya
matéréso pochin imamiatoco'. Inapohuatama’,
co nisha cancantatoma, a'poaramahué’.
11 Cancanéma quéran huaré' imapatama’, a'na
tahuéri hua'anéntérinqué quépantarinquéma' noya
ya'huémiatacamaso maré'. Sinioro Quisocristo
ndya cancantaton, nicha'ésarinpoa'. Inapaqué
pa'patéhua’, co onporonta’ pipiaréhuahué'.

12 Ina yonquiato, co amirahué' pénénta'huaso'.
No'tén nanan nani nitotérama'. Noya nitotopi-
ramahué', naquéranchin shahuitantaranquéma'
noya noya yonquicamaso maré'. 13 Co’huara
ca chimiyantérapohué', ina nanan chachin

sha'’huichinquéma' ama naniantacamaso
maréhué', ténahué. 14 Co hua'quiya quéranhué'
chiminarahué. Sinioro Quisocristo nani

anitotérinco. 15 Napoaton ninshitaranquéma'.
Naquéranchin a'chintantaranquéma'. Ina quéran
chiminpirahuénta', iso quirica nontohuatama’,
yonquiantarama'.

Quisocristo ya'norinso'

16 “Chiniquén  nanantaton, Quisocristo
o'mantararin,” itérainquéma’. Sinioro
o'mantacaso’ tahuérino'téquén a'chintérainquéma'.
Co quiyaora yonquinéhuéi quéran
a'chintérainquémahué'. Co pi'pisha téranta'
nonpintérainquémahué'. Iraca isoro'paqué nipon,

nisha pochin ya'notérincoi. Ya'pirahuéi quéran
chachin ninai. 1718 Quisocristoro'coi a'na
motopi'pa’ pamai. Inaqué Yosé nohuanton,
huénardchin  huénardchin ya'norin, ni'nai.
Naporo chachin indpa quéran Tata Yosé noninso
natanai:  “Isoso' hui'nahué, nosororahuéso'.
Noya ni'nahué,” ténin. Yosé nohuanton, inaqué
quénanatoi, natanai. Inapotatoncoi, Quisocristo
chiniquén nanantérinso' anitotérincoi.

19 Ina yonquiatoi: “Ma no'téquéncha Yoséri
ninorin paya,” ténai. Irdca quéra huaré'
pénéntona'piro'sa'’ ninshitérinénpoa'. Yosé
nohuanton, co'huara nasichatéraponhué’,
Quisocristo napocaso’ ninopi. “No'tequén
ninshitopi,” ta'toi, quiricanén na'con natérai.
Canpitanta' ina nontatoma’, yonquico'. No'téquén
anitotérinpoa'. Tashi' nipachina, nanparin noya
a‘pintérinpoa Inapochachin Yosé quiricanén
quéran a'pintérinpoa' no'téquén yonqulcaso mare'.
Tahuérianpitaqué huare' nanparin noya orotérin.
Inapochachin ipora Quisocristo o'mantaque
huaré' quiricanén ya'’huétérinpoa' ina nohuitacaso
maré'. O'mantahuachin, noya nohuitarihua'.
Huénio tayora huénardchin a'pininso pochin
a'pintarinpoa’. 20 Iporaso' quiricanén quéran
nontérinpoa'. Co canpoara yonquinénpoa quéran
ma'sona tapon naporinso' nitotéréhuahué'. 21Iraca
co inahuara nohuanton, ninshitopihué'. Yoséri
acorin nanamén anitotinpoaso maré'. Ispirito
Santo nohuanton, Yosé yonquirinso chachin
ninshitopi.



2 Pedro 2:1 \% 2 Pedro 2:4

Nisha a'china'piro’'sa’

(Judas 4-13)

1 TIrdca Yoséri acorinsopita no'téquén
pénéntopi. A'naquénso nipirinhué' nonpin

nanan pénéntatona', israiro'sa’ nonpintopi.
Inapochachin iporanta’ amnaquén nonpin
nanan yaa'chintarinénquéma'. Noyasha
nontapirinénquémahué',  nonpintarinénquéma'.
“Quiyanta’ imarai,” taponaraihué', nonpin nanan
a'chinapi anishacancantacaiso maré'. Quisocristo
nicha'éinpoaso maré' chiminin. Inaichin
natécaso nipirinhué', nisha a'china'piro’'saso’
co yanatépihué'. Ina maré' a'na tahuéri Yoséri
ana'intarin. A'nanaya ana'intarin. 2 Co no'téquén
a'chintatonaraihué', na'a piyapi'sa’ nonpintapi.
“Noya no'picaso’, noya monshihuanacaso',”
ta'tona’, co noyahué' nisapi. Na'a piyapi
natanahuatona’, inapita pochin cancantapi.
“Imarai quiyanta',” taponaraihué', co noyahué'
nisapi. Ina maré' a'napitari nicatona),
Quisocristo pinosapi.  “Quisocristo nanameén
co imacaso' ya'huérinhué'. Ina imapisopitaso’
co noyahué' nipi,” ta'tona’, co no'tén nanan
yaimasapihué'. 3 Nisha a'china'piro'saso’
co nosororinénquémahué Canacaiso maré'
nonpin nanano'sa’ a'chintarinénquéma'. Inaso
n1p1r1nhue irdca quéra huaré' Yoséri yonqulrm
ana'intacaso’. A'na tahuéri no'téquén ana'intarin.
Co naniantarinhué' ana'intacaso'.

4 Ni'co'. Irdca a'naquén anquéniro'sa'
co Yosé yanatépihué'. Co noyahué' nipi

ni'ton, Yoséri ana'intérin. Co inapita téranta'
nicha'érinhué'. Parisitacaiso maré' a'parin.
Tashinanqué oncorapipinan ya’huérapi. Inaqué
ayaro' ninarapi. 5 Irdca ya'huépisopitanta' co
nicha'érinhué'. Co noyahué' nipachinara, Yosé
nohuanton, panca pacon panin. Ii' quéran
ta’huantopi. Noiso' Yosé imaton, no'téquén
Pénéntopirinhué', co yanatépihué' ni'ton, ya'ipiya
ta'huantopi. Noisachin nicha'érin. Ya'ipi quéran
posaya'pichin cha'épi. 6 Ina quéran Sotomaqué
ya'huépisopitanta' ana'intérin. Co noyahué'
cancantohuachinara, Sotoma, Comora, cato'
ninano chachin noya ahuiquitérin.  Ya'ipiya

chiminpi. Ayonquiinpoaso maré' inapita
aninshitérin. “Co noyahué' nipatéhua', chiniquén
ana'intarinpoa’,”  ténéhua'. 78 Sotomaqué

ya'huépisopita pa'’pi co noyahué' cancantopi.
Monshihuanacaisoachin yonquipi. A'naratipita
co noyahué' nipi. Inaqué amna quémapiichin noya
ninin, Loto itopiso’. Nani tahuéri, nani tahuéri
co noyahué' nipiso nicaton, sétérin. Taparo'
nonpachinara, co noya nataninhué'. Sétacasodchin
cancantérin.  Sacai' niponahué', inaora Yosé

yonquirin. Ina maré'" Yoséri nicha'érin.
9 Inapochachin ipora Quisocristo imapatéhua',
Yosé nanitérin catahuainpoaso'. Sopai

yaminsépirinpoahuénta', Yosé catahuarinpoa'
cha'écaso maré'. Oshahuano'saso nipirinhué'
ana'intarin. Nani yonquirin chiniquén
ana'intacaso’. Ayaro' tahuéri nanihuachin,
no'téquén ana'intaton, parisitopiqué a'pararin.

10 Anaquén co pi'pisha téranta' Yosé
yanatépihué', Inapitaso’ chini chiniquén

ana'intarin. Co Yosé natétonahué', co noyahué'
nicacaisorachin yonquipi. A'naratipita taparo’
nisdponaraihué', co ina maré' tapanpihué'.
“Caora noya nitotérahué,” ta'tona’, co inso
téranta' yanatépihué'. Chiniquén nanantopisopita
Yoséri acorinso’ €0 quénanpirinahué', pinopi.
11 Anquéniro'saso nipirinhué' inapita quéran
chini  chiniquén nanantaponaraihué’, co
nohuantopihué' pinotacaiso'. “Yoséri ana'inchin,”
ta'tona’, tananpitopi.

12 Nisha a'china'piro'saso’ ma'sharo'sa pochin
cancantopi. Co manta' yonquipihué'. Ma'sona
téranta' yanipachinara, nipi. Yosé yonquirinso'
co nitotatonaraihué' pinopi. Ni'co'. Ma'sharo'sa’
tananqué quénanpatéra, téparé', co nosororéhué’.
Ina maré' Yoséri acorin. Inapochachin nisha

a'china'piro'saso’ ta'’huantapi. Oshanéna
maré' Yoséri ana'intarin. 13 Piyapi'sa’
anishacancantopi ni'ton, ana tahuéri inahuanta’'
parisitapi. Isoro'parachin yonquiatona’,

capa cancantacaisoachin yonquipi. = A'moréso
mancharinso pochin nicatona’, nitapicancanpi.
Imaramasopita niyontonpatamara, “Quiyanta’
imarai,” ta'tona’, ya'conpi. Nonpintaténénquéma',
ichicoshatapirinénquémahué’, inahuaso' co
noyahué' nicatona taparo' nipi.

14 Sanapi quénanpachinara, monshitacaisorachin
yonquipi. Co nanitopihué' naniantacaiso’. Co
chiniquén cancantopisopitahué' nonpintatona’,
anishacancantapi. Huénsonqué ma'sha
manéso pochin nonpintapi. Ma'shardchin
yonquiatona’, noyapatopi. Napoaton Yoséri
anad'intarin. 15 No'tén nanan a'porahuatona’,

Yosé iranén quéran péshonpi. Paramo pochin

cancantopi. Pioro hui'nin inaso'. Iraca
Ppénéntopirinhué’, coriqui na'con  na'‘con
nohuantérin. “Nonpinacaso’ co noyahué'

nipirinhué', inapoato, na'con canarahué,”
ta'ton, co noyahué' ninin. 16 Co yanatérinhué'
ni'ton, Yoséri chiniquén no'huirin.  Moranén
co nitononaponahué', Yosé nohuanton, piyapi
pochin nonin. Ina nonin quéran Yoséri pénénin co
noyahué' yonquirinsopita naniantacaso mare'.

17 Nisha a'china'piro'sa’ co Quisocristo
nanamén a'chinpihué'. Poso yanirinso
pochin nipi. Yanihuachina, co huachi
o'ocaso’ ya'huérinhué'. Inapochachin nisha
a'’china'piro'sa’ nonpintarinénquéma’'. Isonta’
yonquico'. Hua'qui' co o'nanpachinahué’, chitoro'
yaraton quénanpatéra, pa'yatopiréhué'. Panca
ihuani quépahuachina, co huachi o'maninhué'.
Inapochachin nisha a'china'piro’'sa’ nisapi. “Noya
noya a'chintarainquéma',” itopirinénquémahué’,
Cco téhuénchachin catahuarinénquémahué'.
Nani irdca Yoséri yonquirin ana'intacaso'.
Tashinanqué a'pararin. Inaqué parisitapona'.
Co onporonta' pipiponahué'. 18 Inahuara
nipa'yatatona', topinan quéran nontarinénquéma'.
Nisha nisha yonquipi. Nasha ya'conpisopita
a'narodchin nonpintopi. Ipora huaré' co
noyahué' yonquipisopita naniantapirinahué'.
“Huéco' no'piahua’. Noya no'picaso’. Noya
monshihuanacaso',” itopi nonpintatona'. 19 “Co
insonta' natécaso' ya’huérinhué'. Canpitaora
nohuanton ya'huéco'. Ma'sona téranta'
yanipatama’, nico'". Inapohuatama’, capa



2 Pedro 2:20 ix 2 Pedro 3:2

cancantarama',” itopirinénquémahué', co inapita
téranta’ Inahuara nohuanton yahuépihué'.
Sopai nohuanton, no'pipi, monshihuanpi, co
noyahué' nipi. Insosona minséhuachinpoa',
hua'anéntérinpoa’. 20 Quisocristo nanamén
natanpachinara, natépirinahué'.  “Cha'ésarahué
huachi,” ta'tona’, co noyahué' yonquirinsopita
pi'pian naniantopi. Ina quéran nisha
cancantatona’, Yosé a'poantapi. Co noyahué'
niantahuachinara, sopairi minsérin. Ina mareé'

na'con na'con Yoséri ana'intarin huachi. 21 No'tén
nanan n1totaponara1hue co imamiatopihué'.

Noéyanicacaso'a'chintopirinahué',ina naniantopi.
Co onporonta’ natanpihué' naporini, noya noya
niitonahué'. Nani Yosé a'popi. 22 Ma'pitacha
nipi paya. Imaponaraihué' a'pohuachinara,
irdca ninshitatona napopiso chachin nipi:
“Ni'nira imohuachina, co yonquirinhué'.
Imorinso chachin caantarin. Coshinta' i'qué
pa'mopirinahué’, naquéranchin  shipiroqué
quéhuéantaton, né'huétantarin,” topi. Inapochachin
inahuanta niconpi.

3

O'mantacaso’tahuéri
1 Nosororanquéma' iyaro'sa'. I'hua

quirica a'patéranquéma’ nontacamaso maré'.
Iporaso’ naquéranchin ninshitantaténquéma’,
pénéantaranquéma'’  no'téquén yonquicamaso
maré'. 2 Irdca noya pénéntona'piro'sa’ ya’huépi.
Ninotona', Yosé quiricanénqué ninshitopi,
nani nonte'rama. Naporahuaton, quiyanta’'
Quisocristo  pénénincoiso'  a'chintérainquéma'.

Inaso' nicha'ésarinpoa’. Ca'tano'sanénpitacoi
chachin a'parincoi. Ama naniantacamaso
maréhué' ninshitaranquéma'.

3 Iso' na'con yonquico’. O'mantacaso’ tahuéri
ya'caritohuachin, co noyahué' piyapi'sa’
ya'’huapona'. Co Yosé natétonaraihué', ma'sona
yonquipiso' nisapi. Co noyahué' cancantapi.
Quisocristo sha'’huitérinpoaso' téhuaapi.
4 “;Ma'pitacha nonama paya! ‘O'mantararahué,
¢itérinquéma' ti? Intohuaso' Quisocristoso' nimara,
capa. Co o'maarinhué', ténai. Tatanénpoarinta
ninarapirinahué', nani chiminpi. Isoro'pa’ ninin
quéra huaré' inachachin inachachin nisarin. Co
onporonta’ nisha tahuéri nisarinhué'” tosapi.
> Co yanatétonaraihué', co yonquiapihué'. Irdca co
manta' ya’huépirinhué'. Ina quéran Yosé nonaton,
isoro'pa’ acorin.  Indpaqué ya'huérinsopitanta'
acorin.  Isoro'paso’ iisdchin nipirinhué', ina
nohuanton, yaniro' ya'norin. 6 Ina quéran
piyapi'sa’ co noyahué' nipachinara, ii' quéran
chachin atahuantérin. 7 Inapochachin ipora
isoro'pa’, pi'iro'té', inapita ya'huépirinahué', nani
Yoséri chinotérin ana'intacaso”: “Amna tahuéri pén
quéran ata’huantarahué,” ténin ni'ton, tahuéri
nanihuachin, pén quéran chachin ata’huantarin.
Naporo' tahuéri ya'ipi oshahuano'sa’ chiniquén
ana'intarin. Parisitopiqué a'pararin.

8 Isonta' iyaro'sa’ yonquico'. “A'na tahuériso'

anaroachin nahuérin. Huaranca pi'ipiso’
hua'qui',” ténéhua'. Yoséso nipirinhué' co
canpoa pochin yonquirinhué'. Huaranca

piinta’ nipirinhué', Yosériso' ana tahuéridchin
pochin ni'nin. Huaranca pi'ipi, a'na tahuériré'

napopianachin pochin ni'nin. 9 A'naquén
napopi: “Yosé hua'quiarin. Naniantérinpoa',”
topirinahué', co hua'quirinhué'. Co topinan
quéran shahuitérinpoahué'. Nosoroatonpoa/,
ninardrin. Co nohuantérinhué' ama piyapi téranta'
parisitopiqué pacacaso'. Na'con na'con piyapi'sa’
co noyahué' yonquipisopita naniantacaiso maré'
ninararin.

10 Napoaponahué', tahuérinén nanihuachin,

Sinioro o'mantararin. Ni'co'". Tashi' co
yonquiaséhué', ihuaté' hué'nin. Inapochachin

a'nanaya ayaro' tahuéri naniarin huachi. Naporo'
tahuéri pi'iro'té' huéntoncaarin. Chiniquén
huéntoncahuachin, ta’huantarin. Pi'i, tayora,
inapita huéya ni'ton, soquiarin huachi. Isoro'pa’,
ya'ipi ya'huérinsopita, inapita huiquitapi.

Noya yonquicaso'ya'huérinso’

11 Co manta' yahuémiatarinhué'. Ya'ipi
ta'huantarin ni'ton, jYosé pochin cancantatéhua',
noyasachin niahua'l 12 O'mantacaso’ tahuéri
noya ninahua'. “Manoton o'manta'in,”
ta'téhua', noyapiachin cancantahua'. Ina tahuéri
nanihuachin, vya'ipi indpaqué yahuérinsopita
Pén quéran tahuantarin. Pi'i, yoqui, tayora,
inapita soquiarin. 13 Napoaponahué', nasha
ya'’huaantapon. Nani Yosé sha'huitérinpoa'.
“A'na tahuéri nasharo'pa’, nasha pi'iro'té' inapita
acoantapo,” itérinpoa'. Ina ninaréhua'. Inaqué
noyasdachin nisaréhua'.

14 Napoaton iyaro'sa’, ina ninatoma' na'con
yonquico' noyasachin nicacamaso maré'.
“Quisocristo nanan anoyatérinpoa',” ta'toma’,
noya nini'toma’, ya'huéco'. Ya'ipi co noyahué'

yonquiramasopita naniantatoma’, noydpiachin
cancantoco'. Ina quéran o'mantahuachin, noya
ni'sarinquéma'. 15 Nosoroatonpoa', hua'qui'
Sinioro ninararin na'con na'con piyapi'sari
natécaiso mare'. Ina quéran inapitanta’

nicha'ésarin. =~ Ama ina naniantocosohué'.
Inachachin iya Paononta’ ninshitérinquéma'.

Inaso' iyanpoa pochin ninéhua'. Yosé nohuanton,
no'téquén nitotaton, ninshitérin. 16 Na'a quirica
ninshitaton, nisha nisha ninanoqué ya'huépisopita
a'patérin. Noya pénénpirinpoahué', pi'pian
sacal' yonquicaso’. Anaquén piyapi co Yosé
nanamén nitotatonahué', nisha nisha yonquipi.
Paono ninshitérinso' nontopirinahué', co noya
yonquiatonaraihué', ma'sona tapon naporinso'
anishatopi. Yosé quiricanén iraca ninshitopisonta’
anishatopi. Ina maré' Yoséri chiniquén ana'intarin
huachi.

17 Napoaton iyaro'sa’ nani pénénanquéma'
ni'ton, ni'cona nonpintochinénquéma'. Iporaso’
noya yonquipiramahué'. Co noyahué' nipisopita
yanonpintarinénquéma' inapita pochin nisha
nisha cancantacamaso maré'. 18 Canpitaso
nipirinhué', Sinioro Quisocristoichin yonquico'.
Inaora nohuanton, nosororinquéma' ni'ton,
nani tahuéri yacatahuarinquéma'. Inasachin
yonquihuatama', oshaquéran noya noya
nohuitarama'. Inaso' nicha'ésarinpoa'. Ya'ipi
piyapi'sari chinochina'. Ayaro' tahuériqué
huaré' inasachin yonquia'ahua'. Amen. Nani
ninshitéranquéma huachi.

Pitro

